
   Пул ĕçчен, сăпай, хастар, хĕр-ывăл,

Ĕç тытсан вĕçне çитер, ан ывăн.

Çивĕч пул пĕлĕвӳпе, ăсупала.

Сывлăх — ак чи хаклă япала,

Ху вăйна куллен туптамалла.

Ан ăмсан, усап ан ту çынна,

Ырăпа туслаш, çапла тасат чунна.

Хитре çынна курсассăн, уншăн савăн,

Ун хуйхи-суйхи те пултăр санăн.

Уйрăмах пусса калас килет çакна:

Çăткăн пуласран сыхла хăвна.

Çынпала ан пул тӳрккес е чурăс,

Тăван халăх ырлăхĕшĕн тăрăш.

Эс, чăваш ачи, ан çĕрт чăваш ятне,

Туртăн чунупа тăван тымар патне.

Кур малашлăха, ун патне тек ăвăн,

Пĕл: ун чух чăн-чăн этем эс пулăн,

Ху ĕçне яланлăх, тĕплĕ тăвăн.

Вилĕме çĕнтерĕн унпалан,

Çын мухтантăр сан ятупалан.

  